
Suppliment tal-Gazzetta tal-Gvern ta’ Malta Nru. 19,023, 29 ta’ Jannar, 2013
Taqsima  B

____________________________________________________________________

A.L. 49 tal-2013

ATT DWAR L-EDUKAZZJONI
(KAP. 327)

L-Ordinamenti tal-2013 biex jemendew l-Ordinamenti tal-2009 skont ir-
Regolamenti Ġenerali tal-2008 

għar-Rikonoxximenti Universitarji ta’ wara l-Ewwel Grad 
għall-Grad ta’ Master of Arts – M.A. -
taħt il-patroċinju tal-Fakultà tal-Arti

Bis-saĦĦa tas-setgħat mogħtija lilu skont l-artikoli 74(5) u 75(6) tal-Att 
dwar l-Edukazzjoni (Kap. 327), il-Kanċillier tal-Università ta’ Malta ppromulga 
dawn l-ordinamenti magħmulin mill-Bord tal-Fakultà tal-Arti bis-saħħa tas-setgħat 
mogħtija lilu skont l-artikolu 81(1)(ċ) ta’ dak l-Att u li ġew approvati mis-Senat tal-
Università ta’ Malta kif jirrikjedi l-artikolu 81(2) ta’ dak l-Att:

It-Titlu 

1.  Dawn l-ordinamenti jistgħu jissejħu bħala l-Ordinamenti tal-2013 biex 
jemendew l-Ordinamenti tal-2009 skont ir-Regolamenti Ġenerali tal-2008 għar-
Rikonoxximenti Universitarji ta’ wara l-Ewwel Grad għall-grad ta’ Master of Arts – 
M.A. - u għandhom jinqraw u jinftiehmu bħala ħaġa waħda mal-Ordinamenti tal-2009 
skont ir-Regolamenti Ġenerali tal-2008 għar-Rikonoxximenti Universitarji ta’ wara 
l-Ewwel Grad għall-grad ta’ Master of Arts – M.A. - taħt il-patroċinju tal-Fakultà tal-
Arti, ippubblikati bħala Avviż Legali 65 tal-2009, li minn hawn ‘il quddiem jissejħu 
“l-ordinamenti prinċipali”. 

L-Applikabilità

	 2.  Dawn l-ordinamenti għandhom japplikaw għall-korsijiet li jibdew f’Ottubru 
2012 jew wara.

L-Emenda għall-ordinament 4 tal-ordinamenti prinċipali

	 3.  Minflok l-ordinament 4 tal-ordinamenti prinċipali għandu jidħol dan li 
ġej:

“Ir-Rekwiżiti għad-Dħul

4. (1) Suġġett għall-kundizzjonijiet imniżżla fl-ordinament 5, il-Kors ikun 
miftuħ għall-applikanti li għandhom waħda minn dawn il-kwalifiki:

(a) il-grad ta’ Bachelor of Arts bl-Unuri fl-istess qasam ta’ studju jew f’qasam 
ta’ studju relatat mill-qrib mal-qasam ta’ studju li applikaw għalih,
sakemm li l-applikanti li għandhom il-Grad ikklassifikat fit-Tielet Klassi bl-Unuri 
għandhom jissodisfaw lill-Bord li għandhom kwalifiki oħra, inkluża esperjenza 
rilevanti, miksuba wara l-grad tal-ewwel ċiklu; jew

(b) il-grad ta’ Bachelor of Arts fl-istess qasam ta’ studju jew f’qasam ta’ studju 
relatat mill-qrib ma’ dak li qed japplikaw għalih, b’marka medja ta’ mhux anqas minn 
65% f’dak il-qasam; jew

(ċ) grad minn din jew minn università oħra li l-Bord iqis li huwa komparabbli 
għal xi wieħed mill-gradi indikati fis-sotto-paragrafi (a) u (b) ta’ dan l-ordinament.

(2) F’każ ta’ kors prinċipalment mgħallem u skont in-natura tal-programm, 
il-Bord jista’ jħalli applikanti li għandhom grad ieħor minbarra dawk speċifikati fis-
sotto-paragrafi (a) u (b) tal-paragrafu (1) ta’ dan l-ordinament isegwu l-Kors suġġett 
għall-intervista biex jiġi stabbilit jekk għandhomx kapaċità u sfond biżżejjed biex 
isegwu l-Kors bi profitt.  F’ċerti każijiet bħal dawn il-Koordinatur tal-Kors jista’ 
jirrakkomanda li l-applikanti jsegwu parti jew il-programm preparatorju rilevanti 
kollu.”

L-Emenda għall-ordinament 5 tal-ordinamenti prinċipali

	 5.  Minflok l-ordinament 5 tal-ordinamenti prinċipali għandu jidħol dan li 
ġej:

“Il-Programm Preparatorju

5. (1) L-applikanti li daħlu skont is-sottoparagrafu (b) u jekk neċessarju 
skont is-sottoparagrafu (ċ) tal-paragrafu (1) tal-ordinament 4 huma meħtieġa jtemmu 
programm preparatorju, li jkopri mhux anqas minn 30 kredtu u mhux aktar minn 60 
kredtu kif indikat mill-Bord, skont l-għadd ta’ kredti digà miksuba f’dak il-qasam 
ta’ studju, b’marka medja globali ta’ 55% jew aħjar, qabel ir-reġistrazzjoni tagħhom 
bħala studenti regolari fil-Kors.

(2) Il-Bord jista’ jagħti lill-applikanti eżenzjoni sħiħa jew parzjali mir-rekwiżit 
tal-programm preparatorju jekk ikun sodisfatt li l-applikant għandu esperjenza ta’ 
xogħol, li ġiet miksuba wara l-grad tal-ewwel ċiklu, u li hi rilevanti għall-qasam ta’ 
studju li applika għalih.”

L-Emenda għall-ordinament 8 tal-ordinamenti prinċipali

	 6.  Minflok l-ordinament 8 tal-ordinamenti prinċipali għandu jidħol dan li 
ġej:

“8. (1) Il-programm ta’ studju f’kull qasam ta’ studju offrut fil-Kors jista’ jkun 
jew prinċipalment mgħallem jew prinċipalment bir-riċerka.

	    (2) (a) Il-programmi ta’ studju prinċipalment mgħallma jikkonsistu minn 
taqsimiet studju mgħallma li għalihom hemm assenjati total ta’ 60 kredtu u taqsima 
studju tad-dissertazzjoni li għaliha hemm assenjati 30 kredtu.

	             (b) L-istudenti li jiksbu s-60 kredtu assenjati għat-taqsimiet studju 
mgħallma b’marka medja ta’ mill-anqas 50% u ma jkomplux il-Kors, jew wara li 
komplew ma jkunux spiċċaw b’suċċess id-dissertazzjoni, jkunu eliġibbli għall-għoti 
tal-Postgraduate Diploma fil-qasam ta’ studju rilevanti.

	       (3) Il-programmi ta’ studju prinċipalment bir-riċerka jikkonsistu minn 
taqsimiet studju mgħallma li għalihom hemm assenjati 10 kredti u taqsima studju 
tad-dissertazzjoni li għaliha hemm assenjati 80 kredtu.

(4) F’każijiet fejn l-applikanti m’għandhomx biżżejjed għarfien fil-
metodoloġija tal-qasam tar-riċerka, il-Bord jista’ jeħtieġ lill-istudenti li daħlu fil-Kors 
biex isegwu u jgħaddu minn taqsima studju / taqsimiet studju supplimentari fl-istess 
qasam li għalih / għalihom ikun hemm assenjati massimu ta’ 10 kredti minbarra 
l-programm ta’ studju speċifikat fl-ordinament 7.
	        
	       (5) Il-programmi ta’ studju għandhom ikunu ppubblikati mill-Bord wara 
l-approvazzjoni tas-Senat normalment mhux anqas minn tmien xhur qabel il-bidu tal-
Kors.”




